
KISA Y AP DI: GOUVÈNÈ HOCHUL SIYEN LEJISLASYON K AP MENNEN NAN 
NASYON AN POU METE RESTRIKSYON SOU FLIKS REZO SOSYAL ADIKTIF YO 

AK PWOTEJE TIMOUN YO SOU ENTÈNÈT  
  
  
Gouvènè Kathy Hochul te siyen yè lejislasyon ki pi enpòtan nan peyi a pou konbat fliks 
rezo sosyal ki adiktif ak pwoteje timoun yo sou entènèt. Lejislasyon S.7694A/A.8148A 
etabli Lwa Sispann Eksplwatasyon Fliks Adiktif (Stop Addictive Feeds Exploitation, 
SAFE) pou timoun yo pral egzije konpayi rezo sosyal yo pou yo mete restriksyon sou 
piblikasyon ki kreye depandans sou platfòm yo pou itilizatè ki po ko gen 18 an yo. 
Lejislasyon S.7695B/A.8149A pèmèt Lwa Pwoteksyon Done Timoun Nouyòk la pral 
entèdi sit Entènèt yo kolekte, itilize, pataje oswa vann done pèsonèl nenpòt moun ki 
poko gen 18 an, sof si yo resevwa konsantman enfòme oswa sòf si fè sa nesesè pou 
rezon sitwèb la.  
  
Reprezantan Adriano Espaillat te deklare, "Rezo sosyal yo gen yon gwo enpak sou 
sosyete a, alafwa pozitif ak negatif, epi konsèy sou itilizasyon platfòm sosyal sa yo fè 
yon gwo diferans nan sante ak byennèt fanmi nan New York ak nan tout nasyon an. 
Mwen felisite Gouvènè Hochul ak Pwokirè Jeneral James pou dènye inisyativ sa a pou 
anpeche enfliyans negatif medya sosyal yo sou sante mantal jèn yo epi mete anplas 
pwotokòl pou anpeche angajman rezo sosyal adiktif yo pandan y ap sipòte paran yo, 
pwoteje timoun yo ak siksè yo alavni."  
  
Reprezantan Tom Suozzi te deklare, "Sa a se youn nan inisyativ ki pi avanse, vizyonè 
nan nenpòt eta nan nasyon an. Rezo sosyal ap andomaje timoun nou yo ak sosyete 
nou an. Lejislasyon sa a ta dwe replike nan tout peyi a. Bravo!"  
  
Reprezantan Ritchie Torres, te deklare, "Kòm mwen toujou di depi lontan, platfòm 
rezp sosyal yo prezante yon danje klè ak prezan pou pwochen jenerasyon sosyete nou 
an. Soti nan detwi sante mantal jèn yo rive nan ekspoze yo fas ak kontni ki pa 
apwopriye pou laj yo rive nan riske fwit done prive, kriz sa a vin twò grav pou inyore li 
ankò. Nou ap echwe timoun nou yo, epi yo santi efè dirèk la nan inaksyon nou an. 
Mwen sipòte ak tout fòs aksyon desizif Gouvènè Hochul jodi a nan siyen Lwa Sispann 
Eksplwatasyon Fliks Adiktif (Stop Addictive Feeds Exploitation, SAFE) pou Timoun lan 
an lwa nan Eta New York, e mwen espere ke yo pral adopte lejislasyon menm jan an 
nan eta yo atravè Etazini."  

Senatè Eta a Leroy Comrie te deklare, "Mwen ta renmen remèsye Gouvènè Kathy 
Hochul, Lidè Majorite Sena a Andrea Stewart-Cousins ak kòlèg Sena a yo pou lwa sa a 
ki etabli yon nouvo estanda pou sekirite sou entènèt epi ki reflete angajman inebranlab 
nou pou pwoteje sante mantal ak konfidansyalite jenès nou an. Avèk siyati Lwa SAFE 
pou Timoun lan ak Lwa Pwoteksyon Done Timoun New York la, n ap pran dispozisyon 
pou asire ke timoun nou yo pwoteje kont efè danjere nan pratik fezo sosyal ki adiktif ak 
eksplwatasyon done pèsonèl yo."  
  
Senatè Eta Iwen Chu te deklare, "Antanke paran yon pitit fi adolesan nan lekòl piblik, 
mwen temwen chak jou ki jan rezo sosyal yo afekte lavi chak jou jèn nou yo, souvan yo 
eksplwate yo ak algorith adiktif san konsantman paran yo nan mond teknolojik ki rapid e 
ki toujou ap chanje jodi a. Sa brize kè m pou m wè enpak negatif sou sante mantal ak 
byennèt yo. Se poutèt sa mwen fyè pou m ko-patwone Lwa SAFE pou Timoun lan, ki 
vize pou anpeche konpayi rezo sosyal yo pwofite kriz sante mantal jèn yo. New York ap 
dtrase wout la nan pwoteje sekirite ak konfidansyalite timoun nou yo, epi mwen kwè rès 
nasyon an pral swiv li, pou pwoteje avni timoun nou yo ansanm."  
  
Senatè Eta Brad Hoylman-Sigal te deklare, "Byennèt ak vi prive timoun nou yo vin an 
premye. Lè nou adopte lwa revolisyonè sa yo, n ap adrese bezwen ijan pou pwoteje jèn 
nou yo kont depandans sou rezo sosyal yo epi pwoteje vi prive ak sekirite enfòmasyon 
pèsonèl yo. Antanke paran, mwen fyè pou m kreye patenarya ak Gouvènè Kathy 
Hochul, Pwokirè Jeneral Tish James, Lidè Majorite Stewart-Cousins ak kòlèg Sena a 
pou kreye yon anviwonman dijital ki pi an sante, ki pi an sekirite pou tout jèn Nouyòkè 
yo."  
  
Manm Asanble Brian Cunningham te deklare, "Genyen yon kriz sante mantal ijan jèn 
yo ap fè fa yo nan eta nou an, paran yo ak defansè yo te bezwen pou nou aji pou 
ogmante pwoteksyon timoun yo sou platfòm rezo sosyal yo. Lejislasyon istorik sa a 
reprezante angajman dirab nou pou amelyore avni yo. Mwen rekonesan anvè Gouvènè 
Hochul, Pwokirè Jeneral James ak kòlèg mwen yo nan Lejislati a pou efò yo fè pou yo 
adopte refòm k ap menen nan peyi sa yo."  
  
Manm Asanble John Zaccaro, Jr., te deklare, "Pwoteje sante fizik ak mantal timoun 
yo, asire sekirite yo sou entènèt, ak ranfòse estim pou pwòp tèt yo se tout kalite nou 
kòm paran, lejislatè ak kòm sosyete a dwe anbrase. Siyati Lwa SAFE pou Timoun lan 
ak Lwa Pwoteksyon Done Timoun New York la fè sa ak plis ankò. Platfòm rezo sosyal 
yo konekte plizyè milya moun atravè mond nou an men New York p ap kontinye inyore 
konsekans danjere yo, men pito pran aksyon desizif ki sèvi kòm modèl pou lòt eta yo 
swiv. Mwen te fyè dèske m patwone pwojè lwa sa yo nan Asanble Eta a epi mwen bat 
bravo pou Gouvènè Hochul paske li te siyen pwojè lwa ki pote transfòmasyon sa yo pou 
vin lwa."  
  
Manm Asanble Steven Otis te deklare, "Lè nou konsidere nati seduizan sit rezo 
sosyal yo, nou bezwen pwoteje timoun yo kont manipilasyon platfòm sa yo epi pwoteje 
vi prive yo kont siveyans ak retrasaj. Pwojè sa yo se yon etap enpòtan nan bay 
pwoteksyon sa yo. Lejislasyon sa a se rezilta travay ann ekip ak Gouvènè Kathy 



Hochul, Pwokirè Jeneral Tish James, patwon prensipal Nily Rozic ak Senatè Andrew 
Gounardes ak lejislati a. Felisitasyon tou pou pwofesè ki konnen byen pwòp kijan enpak 
platfòm sa yo konplike ansèyman ak aprantisaj."  
  
Manm Asanble a Michaelle C. Solages te deklare, "Sosyete nou an vin deplizanpli 
konsène konsènan efè rezo sosyal yo sou jèn nou yo, sitou lè nou konsidere nati anpil 
platfòm ki entansyonèlman adiktif. Lwa sou Pwoteksyon Done Timoun yo ak Lwa SAFE 
Pou Timoun yo se mezi enpòtan pou pwoteje timoun yo sou Entènèt lè yo entèdi 
eksplwatasyon ak vann done yo epi yo anpeche algorit danjere yo. Lwa sa yo prezante 
règleman sansib pou soulaje enpak prejidis rezo sosyal yo sou sante mantal jèn yo. 
Mwen rekonesan anvè Gouvènè Hochul, Manm Asanble Nily Rozic, Senatè Andrew 
Gounardes, ak tout paran ak defansè devwe ki te defann efò sa yo. Li ankourajan pou 
nou wè Eta New York ap trase wout la sou pwoblèm enpòtan sa a."  
  
Manm Asanble Charles Lavine te deklare, "Mèsi Gouvènè Hochul paske li siyen 
lejislasyon enpòtan sa a ki pral pwoteje timoun nou yo kont konpayi predatè ki sousye 
de sekirite yo. Se jis reyalite ke timoun yo pral pase anpil tan sou entènèt epi nou dwe 
fè tout sa nou kapab pou asire ke fè sa pa pral lakòz yo sible ak pwofite yo."  
  
Manm Asanble William Colton te deklare, "Lejislasyon sa a ki te siyen pa Gouvènè 
Kathy Hochul se yon bon premye etap pou pwoteje timoun nou yo kont ekspoze entènèt 
adiktif, san konsantman paran yo. Li enperatif pou nou aji pou asire espas sibè ki an 
sekirite pou timoun nou yo."  
  
Madanm asanble Dana Levenberg te deklare, "Prèv ki antoure smartphones, rezo 
sosyal ak bès nan sante mantal pi piti jenerasyon nou yo pa ka nye. Anplis done yo, ak 
plent paran yo ak pwofesè yo, anpil manm nan Gen Z te pale byen fò sou mal algorit ak 
platfòm sa yo te fè nan jenerasyon pa yo, ak sou difikilte pou yo brize chèn lan. Mwen te 
fyè pou m ko-patwone de lwa sa yo epi mwen kontan anpil paske Gouvènè Hochul te 
siyen pwojè lwa sa yo. Nouvo lwa sa yo pral mete nou sou yon chemen pou kenbe 
done timoun nou yo an sekirite ak lespri yo an sante."  
  
Manm Asanble, Chantel Jackson, te deklare, "Pandan ke rezo sosyal yo ofri jèn yo 
opòtinite pou yo bati karyè ak kreye kominote, Lwa SAFE pou Timoun lan nesesè pou 
pwoteje yo kont nati adiktif li yo. Lè yo enpoze restriksyon sou fliks adiktif yo, lejislasyon 
sa a ankouraje pi bon abitid sou entènèt ak byennèt mantal. Nou dwe pran tout etap ki 
nesesè pou pwoteje vi prive ak done jèn yo, mete plis mezi an plas pou yon kominote 
sou entènèt ki pi an sekirite. Sipòte Lwa SAFE pou Timoun lan vle di balanse opòtinite 
ak sekirite pou timoun nou yo."  
  
Lidè Majorite Konsèy Vil New York, Amanda Farías, te deklare, "Desizyon Gouvènè 
Kathy Hochul pran pou l siyen lejislasyon k apmennen nan peyi a, Lwa Sispann 
Eksplwatasyon Fliks Adiktif pou Timoun lan, make yon etap enpòtan pou pi davan nan 
pwoteje byennèt timoun nou yo nan epòk dijital la. Lè yo egzije platfòm rezo sosyal yo 
pou limite fliks adiktif pou itilizatè ki poko gen 18 an, lejislasyon sa a rekonèt enpak 
enpòtan kontni sou entènèt sou lespri jèn yo epi li pran mezi pwo-aktif pou bese mal 



potansyèl. Anplis de sa, Lwa Pwoteksyon Done Timoun New York la etabli yon 
presedan solid lè li limite koleksyon, itilizasyon, pataje, ak vann done pèsonèl minè yo 
san konsantman enfòme oswa yon nesesite klè pou operasyon sit entènèt. Mezi sa yo 
esansyèl pou asire ke timoun nou yo ka eksplore mond dijital la san danje, pwoteje kont 
pratik eksplwatasyon ki ta ka mete an danje vi prive yo ak sante mantal yo. Mwen te fyè 
dèske m te travay avèk Pwokirè Jeneral James, Gouvènè Hochul, ak Lejislatè Eta New 
York Gounardes ak Rozic ki te montre angajman konjwe nou pou kreye yon 
anviwonman sou entènèt ki pi an sekirite kote pi piti sitwayen nou yo ka pwospere ak 
grandi yon fason responsab."  
  
Manm Konsèy Vil New York la ak Prezidan Komite Konsèy la sou Teknoloji 
Jennifer Gutiérrez, te delare, "Ou pa bezwen yon ekspè nan teknoloji pou w konprann 
enpak aksè preske konstan ak entènèt ak depandans rezo sosyal genyen sou timoun 
nou yo. Pasaj lwa sa yo abòde enkyetid sa yo, epi tou li mete aksan sou bezwen kritik 
pou konsyantizasyon piblik la ak mezi aktif pou kreye anviwonman sou entènèt ki pi an 
sekirite pou timoun nou yo. Antanke yon defansè sekirite dijital ak responsablite sivik, 
mwen espere ke lejislasyon sa a trase wout la pou yon avni kote okenn timoun pa dwe 
andire danje ki genyen nan fliks rezo sosyal ki adiktif oswa eksplwatasyon done pèsonèl 
pa yo. Li enperatif tou pou konpayi yo ki gen platfòm pèmèt aksyon sa yo pran 
responsablite pou abòde mal sa yo epi kontribye nan diferans ki genyen nan rechèch ak 
konpreyansyon sou limit pwoblèm sa a."  
  
Manm Konsèy Vil New York ak Ko-Prezidant Gwoup Fanm nan Konsèy la, Julie 
Menin ak Carmen De La Rosa, te deklare, "Platfòm rezo sosyal yo vin adiktif yon 
fason alamant, yo poze gwo risk pou byennèt timoun ak jèn nou yo. Li enperatif pou nou 
fòse konpayi rezo sosyal yo pou priyorize kreye anviwonman ki pi an sekirite sou 
entènèt ki fèt ak pi bon enterè jèn nou yo nan tèt nou. Gwoup Fanm Konsèy Vil New 
York la eksprime rekonesans sensè li bay Gouvènè Hochul paske li defann lejislasyon 
ki pwoteje vi prive dijital timoun nou yo epi ki pwoteje yo kont algorit ki lakoz 
eksplwatasyon ak depandans. Lè Gouvènè Hochul siyen Lwa sou Konfidansyalite ak 
Pwoteksyon Done Timoun New York la ak Lwa Sispann Eksplwatasyon Piblikasyon 
Adiktif, oswa Lwa SAFE pou Timoun lan, eta nou an voye yon mesaj klè: ke yo p ap 
tolere sib ak manipilasyon jèn nou yo pa konpayi sa yo ankò."  
  
Konseyè Minisipal Vil New York la, Carlina Rivera te deklare, "Konpayi rezo sosyal 
yo konnen ki jan pwodwi yo gen yon enpak negatif sou jèn yo, men yo pa aplike 
règleman apwopriye yo pou anpeche ekspoziyon ak kontni twoublan ak danjere. Mwen 
felisite defansè yo ki te goumen pou pi bon règleman yo ak lejislati Eta New York la pou 
adopsyon yo ak Gouvènè a paske yo te siyen Lwa SAFE la pou asire ke mezi 
pwoteksyon apwopriye yo anplas pou pwoteje timoun nou yo."  
  
Manm Konsil Vil New York la, Julie Won, te deklare, "Timoun yo merite 
konfidansyalite ak sekirite, sitou lè sa yo wè sou entènèt gen potansyèl pou yo gen 
konsekans ki dire lontan, e pafwa danjere. Pwojè lwa Eta sa yo pral asire ke platfòm 
rezo sosyal predatè yo pa vann done timoun nou yo pou enfliyanse oswa komèsyalize 



bay jèn lespri enpresyonab yo. Antanke paran, mwen kontan sipòte lwa sa a ki pwoteje 
timoun nou yo pou yo sèvi ak entènèt san yo pa pè eksplwatasyon."  
  
Manm Konsèy Vil New York la ak Prezidan Komite Konsèy la sou Sante Mantal, 
Andikap, ak Adiksyon Linda Lee, te deklare, "Mwen bat bravo pou Gouvènè Hochul 
pou lidèchip li pou asire ke timoun ak adolesan yo pwoteje lè yo ap navige sou entènèt 
la. Pandan tout kriz sante mantal sa a, nou te wè kèk efè feblès sou byennèt timoun 
nou yo akòz pratik predatè konpayi rezo sosyal yo ki te itilize done pèsonèl pou pwòp 
benefis yo. Avèk Lwa SAFE pou Timoun lan, eta nou an ap pran mezi aktif pou bay 
pwoteksyon ki nesesè pou pwoteje timoun nou yo pandan yo sou entènèt."  
  
Direktè Egzekitif Konsèy Eta New York pou Swen Sante Konpòtmantal Kominotè, 
Lauri Cole, te deklare, "Gouvènè Hochul ak anplwaye devwe li yo te fè yon presyon 
sou tout liy pou abòde yon sitiyasyon grav kote timoun ak jèn New York yo ap fè fas ak 
plis pwoblèm sante mantal akòz taktik konpayi rezo sosyal yo k ap pwofite sou do 
Nouyòkè enpresyonab yo ki patikilyèman vilnerab fas ak fliks rezo sosyal ki adiktif ak 
notifikasyon pwopilse. Nou pwofondman rekonesan anvè Gouvènè Hochul ak moun ki 
ap sipòte pwojè lwa lejislatif yo ak tout lidè eta yo pou premye pake refòm inik nan 
nasyon an ki pral pwoteje jèn nou yo epi pwoteje yo kont pratik rezo sosyal ki danjere 
yo."  
  
Direktè Egzekitif Konferans Direktè Ijyèn Mantal Lokal Eta New York (NYS 
Conference of Local Mental Hygiene Directors) Courtney L. David, te 
deklare "Mezi platfòm medya sosyal yo pran pou pwomouvwa fliks adiktif epi vyole vi 
prive pèsonèl atravè koleksyon done anvayisan yo reprezante yon gwo menas pou 
timoun yo. Direktè Sèvis Kominotè/Komisè Sante Mantal Konte yo te wè pèsonèlman ki 
jan twòp ekspozisyon ak itilizasyon rezo sosyal pwolonje ka gen yon enpak negatif sou 
sante mantal timoun yo. Nou felisite patnè Eta nou yo paske yo te pran latèt pou kwape 
pratik sa yo, epi aplodi Gouvènè Hochul pou angajman inebranlab li nan sipòte politik ki 
mande estanda sekirite pi solid ki vize pou pwoteje sante mantal ak byennèt jeneral 
timoun ak jèn New York yo."  
  
Fondatè Park Slope Parents ak Pwofesè Kominikasyon NYU Doktè Susan Fox te 
deklare, "Li enpòtan pou nou jwenn fason pou nou chanje relasyon timoun nou yo ak 
smartphone yo. Teknoloji aktyèl la fèt pou kenbe timoun yo - kenbe tout moun! - pou 
gade ekran yo - ak alafwa bon ak move efè. Pandan ke nou konnen rezo sosyal yo 
kapab yon bon fason pou konekte ak eksprime tèt nou, timoun yo bezwen relasyon an 
pèsòn ak eksperyans pou ba yo matirite ak pèspektiv pou yo sèvi ak rezo sosyal nan 
yon fason ki an sante. Timoun yo bezwen tou viv nan espas kote yo pa toujou ap 
kontwole yo. Pliske konpayi rezo sosyal yo pa te aplike fason pou fè sa rive, lejislatè yo 
bezwen ede fè sa rive. Lejislasyon Gouvènè Hochul ap siyen an se yon etap enpòtan 
pou pi devan. Nan travay ansanm ak lejislatè yo, jèn adilt yo, ak paran yo, nou ka 
chanje tandans itilizasyon smartphone pou jèn adilt nou yo ki pase plis tan pou gen plis 
relasyon reyèl nan lavi reyèl ak pi bon sante mantal."  
  



Direktè Egzekitif Jeneral Alliance for Rights and Recovery, Harvey Rosenthal, te 
deklare, "Ansanm de nouvo lwa sa yo pral jwe yon wòl esansyèl nan ede pwoteje 
timoun nou yo kont adiksyon medya ak pratik predatè ki danjere apil. Nou dwe remèsye 
Gouvènè Hochul paske li pwopoze pwojè lwa sa yo ak Pwokirè Jeneral la ak Lejislati a 
pou sipòte yo."  
  
Direktè Egzekitif NYS PTA a, Kyle Belokopitsky, te deklare, "Nou aplodi lidèchip 
Gouvènè Hochul sou pwoblèm kritik sa plizyè milyon timoun lekòl ak fanmi yo atravè 
Eta New York ap fè fas. Sondaj Sante Mantal ki sot pase nou an pou paran, fanmi yo ak 
edikatè yo te montre ke 82 pousan nan moun ki reponn yo te santi rezo sosyal yo se 
pwoblèm sante mantal ki pi enpòtan pou elèv yo. Nou vrèman remèsye Pwokirè Jeneral 
Leticia James, Manm Asanble Rozic, ak Senatè Gounardes e pou defans san pran souf 
yo sou pwoblèm sa a, ansanm ak yon kowalisyon defansè timoun ki fantastik. Sa a se 
yon gwo pa pou pi devan pou sipòte timoun nou yo, epi adrese yon gwo defi elèv nou 
yo ap fè fas. Jodi a, nou pi byen pwoteje jèn yo sou rezo sosyal yo. Men, nou gen plis 
travay pou nou fè nan NY, epi ansanm, nou pral Sipòte Timoun yo, Sensibilize epi fè 
potansyèl chak timoun vin yon reyalite."  
  
Elise Gold, Ko-Fondatè Maya Gold Foundation LCSW, te deklare, "Lè nou te fonde 
òganizasyon nou an 2015 apre pèt Maya Gold, pitit fi nou an ki te gen 15 an, nou te 
konnen ke sipòte sante mantal adolesan yo t ap yon pati enpòtan nan misyon nou. Nou 
byen okouran de anpil pwoblèm sante mantal ki afekte adolesan jodi a, epi nou apresye 
efò Lejislati Eta a ak Gouvènè Hochul fè pou efò yo fè pou pwoteje jèn yo nan Eta New 
York ak lejislasyon sa a."  
  
Scott MacLeod, Ko-fondatè The Sophie Fund Defansè Paran, te deklare, "Nou trè 
rekonesan pou konsantrasyon enplakab Gouvènè Hochul pou sipòte byennèt timoun 
nou yo. Epòk smartphones ak medya sosyal yo se yon tan ki difisil anpil pou yon 
timoun. Danje yo, ki soti nan konpòtman adiktif ak ekspozisyon nan kontni ki pa 
apwopriye rive sou entimidasyon, se yon ijans nasyonal. Sante mantal yon jenerasyon 
an anje. Lè Gouvènè Hochul te siyen lejislasyon sa a, li te pran mezi pratik pou 
kontwole konpayi rezo sosyal yo nan fason ki pral kenbe jèn Nouyòkè yo an sekirite. 
Menm jan li enpòtan an, Gouvènè a te voye yon mesaj bay paran yo, moun k ap bay 
swen yo, pèsonèl lekòl la, ak lòt adilt k ap sèvi jèn yo ke nou tout bezwen veye sou 
sekirite timoun nou yo sou entènèt."  
  
Kathleen Spence, Pwofesè nan Brentwood East Middle School, te deklare, "Nou 
rekonesan dèske New York te pran latèt nan kenbe timoun yo pi an sekirite kont malè 
rezo sosyal yo. Nou apresye ke Gouvènè Hochul, Pwokirè Jeneral James, Senatè 
Andrew Gounardes, ak Manm Asanble Rozic te adopte pwojè lwa sa yo byen vit. 
Malgre tou de timoun nou yo pi gran kounye a, nou santi nou asire nou konnen lwa sa 
yo an plas pou pwoteje elèv yo ak jenerasyon k ap vini yo."  
  
Della, yon Adolesan ki soti New Paltz ak yon Manm Ekip Aksyon Jèn yo nan Maya 
Gold Foundation, te deklare,"Estrès ki soti nan rezo sosyal yo ka fè m santi m fatige 



ak negatif – epi santiman sa yo ka kreye ensekirite pou mwen ak anpil lòt jèn. Mwen 
byen kontan kounye a ke yo pran mezi pou ede pwoteje nou sou rezo sosyal yo."  
  
Daphne, yon Adolesan ki soti New Paltz ak yon Manm Ekip Aksyon Jèn yo nan 
Maya Gold Foundation, te deklare,"Medya sosyal jou sa yo ka lakoz adolesan yo 
toujou ap konpare tèt yo ak enfliyansè yo, sa ki fè li pi difisil pou nou viv pwòp lavi pa 
nou. Se youn nan pi move bagay ki ka rive pou sante mantal nou. Nou bezwen plis sipò 
nan domèn sa a epi li bon pou nou wè lidè gouvènman yo ap pran aksyon nan New 
York."  
  
Raamina, yon Adolesan ki soti New Paltz ak yon Manm Ekip Aksyon Jèn yo nan 
Maya Gold Foundation, te deklare,"Pandan ane lekòl presegondè mwen yo, enpak 
medya sosyal yo te fè m santi m plis jennen epi yo te ogmante pwoblèm estim pou 
pwòp tèt mwen. Lè m pale sou pwoblèm sa a, mwen byen kontan ke nou ka kòmanse 
fè chanjman pou ede lòt timoun ede yo evite pwoblèm sa yo alavni."  
  
Stella, yon Adolesan ki soti New Paltz ak yon Manm Ekip Aksyon Jèn yo nan 
Maya Gold Foundation, te deklare,"Nati depandans rezo sosyal yo souvan mennen 
nan konsekans negatif grav pou jèn tankou mwen. Nou bezwen èd pou abòde pwoblèm 
sa a epi nouvo lejislasyon ki siyen isit la nan eta nou an se yon bon etap pou pi devan."  

